
Lawatan ini bertujuan 
untuk meninjau keadaan 
pasar pagi di SS2 serta 
memantau operasi 
penguatkuasaan 
pengesahan identiti 
peniaga dan pematuhan 
SOP cegah COVID-19.

Program ini adalah 
bertujuan untuk memberi 
pendedahan mengenai 
public policy (dasar 
awam), coaching skills 
(kemahiran melatih) 
dan membina capacity 
building bagi setiap ahli-
ahli protem Petaling Jaya 
Child Council.

Sistem OSC 3.0 Plus Online secara asasnya 
telah dirasmikan oleh YB Puan Hajah 

Zuraida binti Kamaruddin, Menteri Perumahan 
dan Kerajaan Tempatan pada 14 Oktober 
2019 yang lalu di Konvensyen Pemerkasaan 
Pihak Berkuasa Tempatan (PBT) bertempat di 
SPICE Convention Centre, Pulau Pinang. 

Melalui ini, Majlis Mesyuarat Kerajaan Negeri 
Selangor ke-22/2020 yang bersidang pada 17 
Jun 2020 dan disahkan oleh Majlis Mesyuarat 
Kerajaan Negeri Selangor ke-23/2020 pada 
24 Jun 2020 berkenaan dengan keputusan 
Cadangan Pelaksanaan Manual OSC 3.0 
Plus di semua Pihak Berkuasa Tempatan 
(PBT) Negeri Selangor di mana perkara yang 
diluluskan adalah :

a. Bersetuju agar pemakaian Manual OSC 
3.0 Plus di semua Pihak Berkuasa  
Tempatan Negeri Selangor mulai 1 
Januari 2021.

b. Bersetuju agar semua Pihak Berkuasa  
Tempatan perlu melaksanakan latihan 
dan Sistem OSC 3.0 Plus Online sebelum 
pemakaian Manual OSC 3.0 Plus di 
semua Pihak Berkuasa Tempatan Negeri 
Selangor pada 1 Januari 2021.

Di antara kebaikan pelaksanaan OSC 3.0 
Plus online adalah setiap permohonan 

boleh dipantau dan tracking statusnya 
secara online dalam satu paparan sahaja. 
Ini bermakna, tarikh menerima permohonan, 
tarikh pemberian ulasan, tarikh dibawa ke 
Mesyuarat OSC dan tarikh diberi kelulusan 
(surat pengesahan) akan dilihat dalam satu 
paparan.

Pelaksanaan OSC 3.0 Plus Online juga akan 
memastikan setiap agensi sama ada agensi 
teknikal dalaman atau luaran dapat memberi 
ulasan dalam tempoh yang ditetapkan iaitu 
sebanyak 14 hari. Agensi atau pegawai yang 
tidak memberi ulasan akan menerima surat 
peringatan daripada Ketua Pengarah Jabatan 
Kerajaan Tempatan.

Di Majlis Bandaraya Petaling Jaya, Go-live 
Sistem OSC Online 3.0 Plus 2020 telahpun 
bermula pada 27 Julai setelah 3 sesi Teach 
In sistem telah dijalankan melibatkan Agensi 
Teknikal Dalaman dan Luaran termasuk 
pentadbir sistem Unit OSC MBPJ.

Pelaksanaan Sistem OSC Online 3.0 Plus 
diharap dapat mencapai aspirasi Kerajaan 
untuk mempertingkatkan kecemerlangan dan 
kecekapan sistem penyampaian di peringkat 
kerajaan tempatan, khususnya dalam aspek 
Approval Process, di dalam kawasan MBPJ.

MAJLIS LAKSANA ONE STOP CENTRE 
3.0 PLUS ONLINE

PETALING JAYA ABDUL HAKIM KHAIRUDDIN
a b d u l h a k i m @ m b p j . g o v. my 

Majlis Bandaraya Petaling Jaya dengan kerjasama Lembaga 
Lebuhraya Malaysia (LLM) dan MRT telah membuka laluan 

keluar baharu  Damansara Damai ke Lebuhraya Baharu Lembah Klang 
bagi mengatasi kesesakan lalulintas yang sering berlaku khususnya 
pada waktu puncak iaitu pagi ketika orang ramai ke tempat kerja dan 
menghantar anak ke sekolah dan di sebelah petang apabila pulang dari 
kerja. 

Sebelum pembukaan laluan keluar ini siap, penduduk Damansara Damai 
hanya mempunyai satu laluan keluar masuk sahaja iaitu di Jalan PJU 
10/1 dengan Jalan Kuala Selangor. Dengan pembukaan laluan keluar 
alternatif kedua dari Damansara Damai (PJU 10/10G) ke Lebuhraya 
Baharu Lembah Klang (NKVE) ini, ia dilihat dapat mengurangkan 
kesesakan lalulintas di kawasan ini. 

Pembinaan projek laluan ini menelan kos belanja sebanyak RM 5.05 
juta dan dipantau oleh Jabatan Kejuruteraan MBPJ. Jajaran jalan 
sepanjang 190 meter telah dibina dalam PLUS (Right of Way) dan 44 
meter jalan adalah sempadan MBPJ. Justeru, dengan adanya laluan 
baru ini, penduduk Damansara Damai dapat meneruskan perjalanan 
kerja dengan lebih teratur dengan masa yang menjimatkan.

PEMBUKAAN LALUAN KELUAR DARI DAMANSARA DAMAI PJU 
10/10G KE LEBUH RAYA BAHARU LEMBAH KLANG (NKVE)

PETALING JAYA NORSHALIZAWATI BT HJ BAHARUDDIN
n o r @ m b p j . g o v. my 



Bandar Raya Pintar, Mampan , Berdaya Tahan dan Dinamik

04 BERITA PETALING JAYA BERITA

INISIATIF BANDAR BEBAS HALANGAN DI PETALING JAYA
PETALING JAYA ABDUL HAKIM KHAIRUDDIN

a b d u l h a k i m @ m b p j . g o v. my 

Majlis Bandaraya Petaling Jaya telah memulakan agenda ‘Bandar 
Bebas Halangan’ bermula sejak tahun 2000. Perancangan dan 

pelaksanaan inisiatif ini berdasarkan Pelan Induk Reka Bentuk Sejagat 
Petaling Jaya 2030 dan Garis Panduan Reka Bentuk Sejagat Petaling 
Jaya. Perancangan dan pelaksanaan ini adalah meliputi akses Orang 
Kelainan Upaya (OKU) kepada Bangunan dan Infrastruktur, Taman 
Awam dan Rekreasi, Pengangkutan, Informasi, Komunikasi dan 
Teknologi Maklumat, Perumahan dengan ciri reka bentuk sejagat serta 
Polisi dan Advokasi.
 
Berdasarkan ini, Majlis telah membentuk Universal Design Team 
yang  dianggotai oleh kakitangan teknikal Majlis dalam bersama-
sama membuat pemantauan melalui proses audit akses di bangunan-
bangunan sedia ada dan projek-projek pembangunan baru yang 
dilaksanakan oleh Majlis dan pihak swasta. 

Sehingga kini, pelbagai perkhidmatan dan inisiatif yang telah 
disediakan oleh Majlis bagi kegunaan dan kemudahan OKU di seluruh 
Petaling Jaya. Antara lain adalah seperti Tempat Letak Kereta (TLK) 
OKU. Bilangan penyediaan TLK OKU di seluruh Petaling Jaya adalah 
sebanyak 251 lot merangkumi di Seksyen 43 lot, PJU 93 lot, PJS 75 lot 
dan SS 40 lot.

Selain itu, projek menaik taraf di pusat bandar kepada bebas halangan 
yang telah bermula sejak 2006 masih lagi giat dijalankan. Pada tahun 
yang lalu, di sekitar Pusat Bandar Seksyen 52, Majlis Bandaraya 
Petaling Jaya telah menyediakan 13 tempat letak kereta OKU dan 41 
unit ramp. Manakala bagi projek Bandar Bebas Halangan pada tahun 
ini pula melibatkan 14 tempat letak kereta OKU dan ramp di sekitar 
kawasan komersil di Seksyen 6, 11, 20, 21, dan PJU 1A. Projek naik 
taraf ini juga turut dilaksanakan di SS2. 

Majlis turut memperkenalkan Pelekat Kenderaan OKU sejak tahun 
2012. Bagi sebarang permohonan pelekat kenderaan, pemohon/
wakil perlu kemukakan maklumat pemohon ke Jabatan Pembangunan 
Kemasyarakatan seperti kad OKU, geran kenderaan, lesen pemandu 
serta gambar berukuran pasport. Sehingga kini, terdapat hampir 
1000 keping pelekat telah dikeluarkan oleh Jabatan Perancangan 
Pembangunan dan Jabatan Pembangunan Kemasyarakatan kepada 
OKU yang layak.

Majlis juga menyediakan Van Transit OKU. Sebanyak 2 buah van transit 

OKU disediakan bagi khidmat menghantar dan mengambil OKU pada 
setiap hari bekerja sahaja bermula jam 9.00 pagi sehingga 5 petang. 

Perkhidmatan ini mengikut konsep ‘First Come First Serve’. Kapasiti 
OKU berkerusi roda bagi setiap van adalah seramai 2-3 orang mengikut 
saiz kerusi roda. OKU juga mestilah penduduk dan tinggal di Petaling 
Jaya dan keutamaan yang tinggal di kawasan perumahan kos rendah, 
PPR dan pusat jagaan.

Permohonan untuk menggunakan perkhidmatan ini adalah melalui 
tempahan secara panggilan telefon, 03-79560203, ke Jabatan 
Pembangunan Kemasyarakatan melalui Bahagian Khidmat Komuniti 
Dan Pembangunan Modal Insan. Transit van OKU ini juga hanya 
boleh digunakan untuk ke Pusat Perubatan Universiti Malaya (PPUM), 
Hospital Assunta, Hospital Tun Hussein Onn, Hospital & Klinik panel 
Majlis, Jabatan Kebajikan Masyarakat (JKM), Jabatan Pendaftaran 
Negara (JPN) dan PERKESO. Namun, keutamaan diberikan kepada 
OKU yang hendak mendapatkan rawatan di hospital berdekatan. Walau 
bagaimanapun, Majlis berhak membuat keputusan muktamad terhadap 
semua permohonan penempahan transit van OKU.

Bagi projek membina dan menaik taraf aksesibiliti kemudahan, taman 
awam dan infrastruktur pula akan dititikberatkan dan akan menjalani 
akses bagi memastikan ciri reka bentuk sejagat dipatuhi sepenuhnya. 
Ini adalah merangkumi Taman Awam, Hab Pengangkutan, Kemudahan 
Awam,  Infrastruktur (Laluan pejalan kaki ‘one way loop’ Seksyen 52 
dan lain-lain laluan pejalan kaki di sekitar Petaling Jaya) Medan Selera 
(Medan Selera PJS 6 dan Gerai Seksyen 8). 

Bagi perkhidmatan bas percuma (Free PJCity Bus) pula, bas 
bercirikan ‘universal design’ dan PJCity Bus Apps telah diperkenalkan. 
Perkhidmatan bas percuma PJCity Bus yang telah disediakan Majlis 
sejak tahun 2014 meliputi 30 buah bas diesel dan 2 buah bas elektrik. 
Kesemua bas percuma ini dilengkapi dengan ramp, ruang pengguna 
kerusi roda dengan tali pinggang keledar, logo OKU, ‘handrail’ dan 
setiap pemandu adalah terlatih untuk mengendalikan penumpang OKU. 

Bas juga ditandakan dengan pelekat OKU untuk kemudahan pengguna 
OKU. Manakala, PJ City Bus Apps pula berfungsi untuk memudahkan 
pengguna untuk mendapatkan perkhidmatan secara lebih efisien dan 
sesuai digunakan untuk semua golongan termasuk OKU.

Majlis Bandaraya Petaling Jaya akan dinilai oleh panel penilai 
penilaian Anugerah Pengurusan Pejabat Dan Pentadbiran 

Cemerlang (APPC) 2020 pada 25 Ogos 2020 bersamaan hari Selasa. 
Seperti mana yang sedia maklum, PBT merupakan sebuah agensi yang 
terlibat secara langsung dengan perkhidmatan yang diperlukan oleh 
penduduk di kawasan pentadbirannya. Ekspektasi penduduk berbeza 
dari satu PBT dengan PBT yang lain. MBPJ yang mentadbir kawasan 
bandar raya Petaling Jaya semestinya berhadapan dengan pelbagai 
kerenah dan kehendak masyarakat elit yang sentiasa mahukan 
perkhidmatan yang cekap dan efisien. 

Penilaian APPC ini juga merupakan penilaian tahap penyampaian 
perkhidmatan pihak berkuasa tempatan di seluruh negara berdasarkan 
keupayaan, daya saing dan kapasiti PBT masing-masing setiap tahun. 

Keutamaan dan tumpuan utama MBPJ adalah untuk meningkatkan 
lagi daya usaha bagi mencapai tahap yang lebih baik selaras dengan 
aspirasi rakyat terhadap perkhidmatan yang diberikan oleh Majlis. 
Selain daripada menguruskan pembangunan bandar, perkhidmatan 
asas seperti pengurusan sampah, pembaikan longkang, penurapan 
jalan, pembaikan lampu jalan dan pembaikan lampu isyarat sentiasa 
diberi keutamaan untuk memastikan penduduk Petaling Jaya hidup 
dalam keadaan selesa.

Selain itu juga, amalan budaya menyelenggara adalah komitmen 
jitu Majlis bagi meningkatkan lagi kerja-kerja menyelenggara seperti 
menurap semua jalan, membaiki dan menaik taraf sistem saliran di 
kawasan-kawasan lama, menaik taraf saliran utama bagi mengatasi 
masalah banjir kilat dan lain-lain. Majlis juga akan memastikan kualiti 
kerja-kerja pembersihan dan kutipan sisa pepejal juga akan diberi 
tumpuan.

Dengan komitmen perkhidmatan Majlis, diharap ianya dapat 
mengekalkan kecemerlangan seperti tahun-tahun sebelum ini. Penilaian 
ini bukanlah satu pengiktirafan. Keutamaan dan tumpuan Majlis adalah 
meningkatkan lagi usaha untuk mencapai tahap yang lebih baik dan 
berkesan selaras dengan aspirasi rakyat terhadap perkhidmatan yang 
diberikan oleh MBPJ.

ANUGERAH PENGURUSAN PEJABAT DAN PENTADBIRAN 
CEMERLANG (APPC) 2020

PETALING JAYA ABDUL HAKIM KHAIRUDDIN
a b d u l h a k i m @ m b p j . g o v. my 

Majlis Bandaraya Petaling Jaya telah melaksanakan operasi bersepadu 
penguatkuasaan bagi membanteras aktiviti-aktiviti perniagaan yang 

dikendalikan atau dipelopori oleh warga asing di sekitar Petaling Jaya. 

Semakan yang dilaksanakan merangkumi aktiviti-aktiviti perniagaan tred, 
penjaja dan pasar awam di lokasi-lokasi hotspot yang telah dikenal pasti. 
Hasil daripada operasi yang telah dijalankan pada tahun ini sehingga 22 Julai 
2020, sebanyak 45 operasi bersepadu dalaman dan luaran, 177 tindakan 
sitaan dan 33 tindakan penutupan telah dilaksanakan dibawah Akta dan 
Undang-Undang Kecil berkaitan. 

Operasi-operasi dan tindakan penguatkuasaan seperti ini akan diteruskan 
lagi bagi memastikan tiada penglibatan warga asing di dalam aktiviti-aktiviti 
yang dilarang oleh pihak berkuasa. 

OPERASI PENGUATKUASAAN: 
MEMBANTERAS AKTIVITI 
PENIAGA WARGA ASING

PETALING JAYA

OPERASI PEMANTAUAN DAN PEMERIKSAAN PREMIS MAKAN
PETALING JAYA

ABDUL HAKIM KHAIRUDDIN
a b d u l h a k i m @ m b p j . g o v. my 

H A S B U L L A H  J U YA H I R
hasbullah.juyahir@mbpj.gov.my 

PJ NEW TOWN, 14 JULAI - Operasi pemantauan dan pemeriksaan 
premis telah dijalankan oleh Unit Penguatkuasaan Kesihatan 

Jabatan Perkhidmatan Kesihatan dan Persekitaran Majlis Bandaraya 
Petaling Jaya 

Sebanyak 9 premis telah diperiksa dan 23 kompaun telah dikeluarkan. 
7 buah premis juga ditutup kerana tidak mematuhi syarat-syarat 
kebersihan dan lesen.Premis juga dinasihatkan untuk mematuhi SOP 
yang telah dikeluarkan oleh Majlis Keselamatan Negara seperti jarak 
di antara meja, penggunaan ‘hand sanitizer’ dan pemeriksaan suhu 
badan sebelum masuk ke premis.

SS2, 3 JULAI - Satu program lawatan tapak telah diadakan 
bertempat di tapak pasar pagi SS2 yang di hadiri oleh Yang 

Berhormat Puan Rodziah Ismail, Pengerusi Jawatankuasa Tetap 
Pembangunan Usahawan Serta Pembangunan Luar Bandar, Desa 
dan Kampung Tradisi Negeri Selangor. 

Lawatan ini bertujuan untuk meninjau keadaan pasar pagi di SS2 
serta memantau operasi penguatkuasaan pengesahan identiti 
peniaga dan pematuhan SOP cegah COVID-19. 

Dalam pada itu, Yang Berhormat Puan Rodziah Ismail turut melawat 
Smart PJ Waste Solution Lab SS2 untuk melihat sendiri proses 
pengkomposan yang menghasilkan bio-gas dan baja kompos untuk 
tanaman sayuran dan buah-buahan hasil kerjasama daripada penjaja 
pasar yang memberikan sisa organik dan makanan bagi tujuan 
pemprosesan.

Beliau turut diberikan taklimat berkaitan usahawan mikro dan 
beberapa cadangan penambahbaikan yang akan dilakukan Majlis 
bagi meningkatkan pematuhan undang-undang dikalangan penjaja.

Hadir sama dalam lawatan tersebut, Dato’ Mohd Sayuthi Bin Bakar, 
Datuk Bandar MBPJ. 

PROGRAM LAWATAN TAPAK 
PASAR PAGI SS2

PETALING JAYA H A S B U L L A H  J U YA H I R
hasbullah.juyahir@mbpj.gov.my 

SEKSYEN 52, 20 JULAI - Majlis dengan kerjasama Axiata 
Young CEO Development Program dan Childline Malaysia telah 

menganjurkan program Petaling Jaya Child Council (PJCC) Policy 
Ideathon 2020.

Program ini adalah bertujuan untuk memberi pendedahan mengenai 
public policy (dasar awam), coaching skills (kemahiran melatih) dan 
membina capacity building bagi setiap ahli-ahli protem Petaling Jaya 
Child Council.

Semua ahli-ahli protem Petaling Jaya Child Council telah dijemput 
untuk menghadiri program Petaling Jaya Child Council (PJCC) 
Policy Ideathon 2020 yang telah di adakan di hotel Royale Chulan 
Damansara.

Penubuhan protem PJ Child Council yang dianggotai seramai 32 
orang kanak-kanak dari seluruh Petaling Jaya ini adalah merupakan 
usaha-usaha Majlis untuk memperkasa peranan dan penglibatan 
kanak-kanak dalam memberikan pandangan dan membuat keputusan 
bagi isu dan perancangan yang melibatkan golongan ini.

PJCC: POLICY IDEATHON 2020
PETALING JAYA

#skiplinegoonline    #smartpjlesen

Sebarang pertanyaan boleh emel ke
smartlesen@mbpj.gov.my

atau03 79604667 samb.
Unit pentadbiran - 129 | Unit penjaja - ext 116/118
Unit tred -  109/127/128/136/137/138

MOHON

BAYAR

CETAK

MOHON

BAYAR PEMBAHARUAN LESEN 
PERNIAGAAN SECARA DALAM 
TALIAN TIDAK TERPAKAI BAGI 
AKTIVITI PERNIAGAAN PUSAT 
KESIHATAN, HIBURAN, PUSAT 
SIBER, IKLAN LUARAN , 
PENJAJA

H A S B U L L A H  J U YA H I R
hasbullah.juyahir@mbpj.gov.my 

MAJLIS APRESIASI KRT LENGKOK GOLF SS7

MAJLIS SANTAI BBQ

EDARAN LIMAU

EXCO SELANGOR LAWAT TAPAK SAMPAH HARAM

SS7, 1 JANUARI 2020 - Ahli Majlis Zon 22, Pn. Rahibah Che Omar telah 
menganjurkan Majlis Apresiasi KRT Lengkok Golf SS7 bagi meraikan ahli 
jawatankuasa KRT, ketua blok dan petugas skim rondaan sukarela (SRS). 
Majlis turut dihadiri Ahli Majlis Zon 11, Tn. Sr. Thayalan a/l Krishnasamy dan 
Pegawai Perpaduan Daerah Petaling, En. Mirza Alauddin Razali.

PETALING PERDANA, 5 JANUARI 2020 - Persatuan Penduduk Blok O 
Petaling Perdana telah menganjurkan Majlis Santai BBQ yang telah dirasmikan 
Ahli Dewan Negeri Taman Medan, YB Tuan Syamsul Firdaus Mohamed Supri. 
Di samping menyantuni penduduk, program ini juga menjadi platform untuk 
memberi penerangan berkenaan isu-isu keselamatan di Petaling Jaya.

PJS 4, 19 JANUARI 2020 – Untuk mengeratkan silaturahim masyarakat 
berbilang bangsa dan sempena kedatangan Tahun Baru Cina, Ahli Majlis Zon 
15, Pn. Ermeemarianna Saadon telah mengedarkan limau mandarin kepada 
pengunjung dan peniaga Pasar Besar Jalan Othman, Petaling Jaya. Turut 
serta Ahli Parlimen Petaling Jaya, YB Puan Maria Chin Abdullah dan Ahli 
Dewan Negeri Taman Medan, YB Tuan Syamsul Firdaus Mohamed Supri.

TAMAN MEDAN, 14 JANUARI 2020 - Exco Infrastruktur dan Kemudahan 
Awam, Pemodenan Pertanian dan Industri Asas Tani Negeri Selangor, YB 
Tuan Ir. Izham Hashim, telah turun padang meninjau masalah pembuangan 
sampah haram dan ternakan haram di rizab Sg. Kelang berhampiran Taman 
Medan. Turut hadir Ahli Dewan Negeri Taman Medan, YB Tuan Syamsul 
Firdaus Mohamed Supri dan Ahli Majlis Zon 17, En. Ahmad Akhir Pawan Chik.

“BERSAMA KOMUNITI KE ARAH 2020 
BERSIH & SIHAT”

KELANA JAYA, 12 JANUARI 2020 - Pejabat Ahli Majlis Zon 22 bersama-
sama Pejabat Ahli Parlimen Petaling Jaya, Pejabat DUN Seri Setia, Lincoln 
University College dan beberapa NGO telah menganjurkan Unity Plogging 
dengan tema tema “Bersama Komuniti Ke Arah 2020 Bersih & Sihat”. 
Seramai 400 orang menyertai acara riadah sambil membersihkan kawasan 
sekitar ini.

ZIARAH PRIHATIN KARIAH MASJID JUMHURIAH

DOA SELAMAT TAHUN BARU

SEKSYEN 52, 11 JANUARI 2020 - Ahli Majlis Zon 18, YM Raja Fairuz Raja 
Mazlan dan MPP Zon 18 telah mengadakan majlis doa selamat menyambut 
tahun baru 2020 yang telah dipimpin oleh Ahli Dewan Negeri Taman Medan, 
YB Tn. Syamsul Firdaus Mohamed Supri.

SENAM SENI @ TAMAN TASIK BANDARAN

TAMAN DATO’ HARUN, 15 JANUARI 2020 – Program Ziarah Prihatin 
bertujuan untuk memberi motivasi dan nasihat kepada pesakit dalam kalangan 
ahli kariah Masjid Jumhuriah supaya terus bersemangat menghadapi ujian. 
Program ini merupakan anjuran bersama Ahli Majlis Zon 17, En. Ahmad Akhir 
Pawan Chik dan ahli jawatankuasa Masjid Jumhuriah Taman Dato’ Harun.

KELANA JAYA, 5 JANUARI 2020 – Untuk memupuk gaya hidup sihat dalam
kalangan warga Kelana Jaya, Ahli Majlis Zon 22, Pn. Rahibah Che Omar telah
menaja aktiviti senam seni yang akan diadakan pada setiap hari Ahad di Taman
Tasik Bandaran, Kelana Jaya. Aktiviti senaman ini akan bermula dari pukul 8 
pagi hingga 9 pagi dan terbuka untuk semua pengunjung taman tersebut.

KAWALAN KESIHATAN: SITUASI KES DEMAM DENGGI DI PETALING JAYA

Jumlah kes demam denggi yang dilaporkan pada minggu epid ke 29/2020 adalah sejumlah 2,900 kes yang dilaporkan. Laporan kes demam 
denggi ini menunjukkan penurunan sebanyak 50 peratus berbanding tahun 2019 sebanyak 4,349 kes. 

Jumlah lokaliti hotspot yang aktif dilaporkan sehingga ME 29 (18 Julai 2020) di kawasan pentadbiran MBPJ adalah sebanyak 4 lokaliti, manakala 
hotspot terkini dilaporkan pada ME 30 (23 Julai 2020) sejumlah 4 lokaliti wabak. 1 kes kematian dilaporkan pada tahun 2020.

Walaubagaimanapun, jumlah ini merupakan jumlah yang terendah berbanding 2 PBT yang lain di daerah Petaling. MBPJ merekodkan sejumlah 
2,900 kes, MBSA 4,082 kes dan MPSJ 4,656 kes. 

BIL BILANGAN HOTSPOT ME 27(04/07/2020) BIL BILANGAN HOTSPOT ME
28 (11/07/2020) BIL. KES JUM. HARI 

WABAK

1
BL PJU 10 APT HARMONI 2 ( D,E,F,G,H,J,K,T,S,R )
(TAMAT PADA 22/07/2020) 1 KT SS 1 TERES B 17 39

2 KT SS 1 TERES B 2 KT SS 2 ( CASA DAMANSARA ) 13 56
3 KT SS 2 ( CASA DAMANSARA ) 3 SRI PJU 1A PACIFIC PLACE 25 46

4 SRI PJU 1A PACIFIC PLACE 4
SRI PJU 1A PUNCAK SRI KELA-
NA KONDO
(MULA 18/07/2020)

14 35

NORSHALIZAWATI BT HJ BAHARUDDIN
n o r @ m b p j . g o v. my PETALING JAYA

KAWASAN WABAK DENGGIKAWASAN WABAK DENGGI Jagalah Kebersihan
Kawasan Perumahan Anda
Kebersihan Tanggungjawab Semua

Nyamuk Aedes
Musnahkan Tempat-tempat Pembiakan

Bersamalah Dengan MBPJ
    Untuk Menghapuskan Nyamuk Aedes

Jabatan Perkhidmatan Kesihatan Dan Persekitaran
Tel : 03-7955 2381 / 03-7956 2939

SALURAN WHATSAPP
ADUAN MBPJ
Butiran dan Keterangan aduan yang
tidak lengkap tidak akan diterima.

Disediakan oleh :
Seksyen Aduan Awam, Unit Komunikasi Korporat,
Majlis Bandaraya Petaling Jaya

Waktu urusan adalah dari jam 8.00 pagi
sehingga jam 5.00 petang hari bekerja.

1)    Taip ADUAN MBPJ
2)   Tekan hantar kepada nombor :
       

3)   Pelanggan akan menerima respon
      secara (auto reply) dan pelanggan perlu
      melengkapkan butiran dan keterangan
      aduan seperti dibawah :

Panduan
Pengguna

011-1201 7914
4)   Setelah selesai melengkapkan butiran
      dibawah, sila taip ‘TAMAT’ dan hantar.
5)   Pelanggan akan menerima respon
      No. Rujukan Aduan sebagai rujukan.

a) Nama Penuh :
b) No. Kad Pengenalan :
c) No. Tel :
d) Alamat (Pengadu) :
e) Keterangan Aduan :
f) Lokasi Aduan :

ombor :mb :roobmo

aaaaaaaaaaaaaa



PROJEK
KARUNG KITAR
BANTU NASIB
GOLONGAN
MISKIN BANDAR

Berita Penuh MS. 10

Projek Karung Kitar 
dijayakan Majlis Bandaraya 
Petaling Jaya (MBPJ) 
mencapai sasaran bagi 
mengurangkan bahan 
buangan seterusnya 
membantu golongan sasar 
meningkatkan ekonomi. 

: 03-7956 3544 samb. 203 / 205 / 206 : 03-7958 2695 : media@mbpj.gov.my PERCUMABIL.  4/2020

Majlis Bandaraya Petaling Jaya smartpjpjkitawww.mbpj.gov.my pjcitycouncilMajlis Bandaraya Petaling JayaM a smartpjpjkitawww.mbpj.gov.myw pjcitycouncil

PETALING JAYA
BERITA Misi Perkhidmatan Pelanggan

KUALITI KEUTAMAAN KAMI 

Mesra, Cepat & Tepat

PETALING JAYA MUHAMED AZMI YUSOFF
a z m i y u s o f f @ m b p j . g o v. my 

Majlis Bandaraya Petaling Jaya ingin memaklumkan bahawa waktu operasi kaunter perkhidmatan Majlis sepanjang bulan Julai dan Ogos 
2020 akan bermula pada jam 7.30 pagi sehingga 5.30 petang. Kaunter perkhidmatan tersebut akan dibuka pada hari bekerja (Isnin hingga 

Jumaat). Waktu operasi kaunter perkhidmatan juga dibuka pada waktu rehat kecuali pada hari Jumaat yang akan ditutup sementara pada pukul 
12.15 tengah hari hingga 2.45 petang. Berikut adalah jadual kaunter-kaunter perkhidmatan utama Majlis:

JADUAL OPERASI KAUNTER PERKHIDMATAN DAN 
KAUNTER EZ-PAY BAGI BULAN JULAI DAN OGOS 2020

                       LOKASI                   WAKTU OPERASI

1) Kaunter Ibu Pejabat MBPJ
          Tingkat Bawah, Ibu Pejabat MBPJ 
          Jalan Yong Shook Lin, 46675 Petaling Jaya

7.30 pagi -  5.30 Petang

2) Kaunter Menara, MBPJ
           Ruang Legar, Menara MBPJ, Jalan Tengah,    
            46200 Petaling Jaya

1.30 pagi -  5.30 Petang

3) Kaunter Pejabat Cawangan Petaling Jaya Utara
           No. 19-1, Jalan Pekaka, 8/1D, PJU, Prestij Kota    
           Damansara 47310 Petaling Jaya.

8.00 Pagi -  5.00 Petang

4) Kaunter Pandu Masuk
         Ibu Pejabat Jalan Yong Shook Lin, 
         46675 Petaling Jaya.

    
8.30 Pagi -  4.00 Petang

TEMPAT TARIKH MASA

1) Sri Damansara SD 12/1     4.07.2020 - 5.07.2020
(Sabtu - Ahad)  

   
   8.08.2020 - 09.08.2020

(Sabtu - Ahad)

   10.00 pagi 
      hingga
  3.00 petang

2) Sri Damansara SD2/1G
(Berhampiran kedai tayar STH Auto Ser-
vices Centre)

  11.07.2020 - 12.07.2020
(Sabtu - Ahad)

  15.08.2020 - 16.08.2020
(Sabtu - Ahad)

3) Taman Megah SS24
(Berhampiran Pasar Pagi)

 18.07.2020 - 19.07.2020
(Sabtu - Ahad)

  22.08.2020 - 23.08.2020
(Sabtu - Ahad)

4) Kelana Jaya, Jalan SS6  (Berhadapan Gi-
ant Lama Kelana Jaya)

   25.07.2020 - 26.07.2020
(Sabtu - Ahad)

   29.08.2020 - 30.08.2020
(Sabtu - Ahad)

Dalam pada itu, Majlis juga akan 
membuka kaunter bergerak EZ-Pay 
pada setiap hari Sabtu dan Ahad 
bermula 4 Julai hingga 30 Ogos 
2020.

Pembukaan kaunter ini adalah 
untuk memudahkan orang awam 
untuk membuat pembayaran cukai 
atau kompaun di lokasi yang telah 
ditetapkan. Berikut adalah senarai 
lokasi dan jadual kaunter EZ-Pay 
pada bulan Julai dan Ogos 2020:

Diharapkan dengan adanya 
hebahan ini akan dapat 
memudahkan masyarakat 
khususnya penduduk 
Petaling Jaya untuk 
membuat pembayaran 
cukai, kompaun dan lain-
lain urusan.

Kaedah bayaran yang boleh 
diterima di semua kaunter 
perkhidmatan dan kaunter 
EZ-Pay adalah kad kredit / 
debit, cek, dan tunai.


